
Maite duzun Azkoitia

Azkoitirako herri eredu
berri bat lantzeko
konpromisoa hartu

dugu

Azkoitiko EH BILDUn, gobernantza
berriaren filosofiak udala eta herritarren
arteko zubiak eraiki behar dituela uste
dugu.

Egungo eredua krisian dago, zaharkitua
gelditu da eta berritu egin behar
da. Egungo Udal jardunak ez gaitu

herritarrok asetzen, eta norabide aldaketa
bat beharrezkoa ikusten dugu.

Sozialki, ekonomikoki eta ingurumenari
dagokionez iraunkorra izango den
Azkoitia bat irudikatzen dugu, eta bide
horretan kultura eta garai berrietara
egokitutako sorkuntza herritarra izango



dira oinarriak kudeaketa publiko egokia
egiteko.

Azkoitiko herritarron ongizatea

izango da lehentasuna. Gipuzkoan

zein Azkoitian duintasunez zaintzea
errealitatea izan dadin ahalegin publikoa
egingo dugu. Adinekoen zein gazteen
zaintza erdigunean jarri behar dugu.
Egoitzako langileen lan baldintzek
kezkatzen gaituzte, osasun etxeko
egoeraz arduratzen gara, eta etxez-etxeko
langileei zeoin zaintzaile ez profesionalei
arreta jarri nahi diegu. Egoitza herriko
erdigunean kokatzeko aukerak aztertzen
jarraituko dugu, horretarako, Gipuzkoako
Foru Aldundiarekin lankidetzarako
aukerak aztertuz. Horretaz gain, III.
Berdintasun planean sakondu behar
dugu, mapa morearekin batera.

Klima aldaketak bizitzako esparru
guztietan izango du eragina, eta,

beraz, trantsisio ekosoziala izango

dugu herritar guztion erronka nagusia
hurrengo urteetan. Azkarateko zabortegia
gelditzeko gure esku zegoen guztia egin
genuen. Orain, berriz, Buruzai proiektua
egiten ari zaizkigu Oletan. Aurrez ere esan
dugu Buruzai proiektuaren aurka gaudela,
besteak beste, ez diolako azkoitiarren

Gure herrian egunerokoa

bizigarriago egitea da

gure nahia. Herri anitza,

ekintzailea, sortzailea eta

parte hartzailea nahi dugu,

gizarte bezala ditugun

erronkei erantzungo diena.

beharrei erantzuten, ez duelako
energiaren sozializazioa bermatzen,
eta proiektuak soilik transnazionalaren
interesei erantzuten dielako.

Gure herrian egunerokoa bizigarriago
egitea da gure nahia. Herri anitza,
ekintzailea, sortzailea eta parte hartzailea
nahi dugu, gizarte bezala ditugun
erronkei erantzungo diena. Herritarren
parte hartzea 4 urtez behin bozkatzea
baino zerbait garrantzitsuagoa delako,
herriko zein eskualdeko prozesu parte
hartzaileak bultzatuko ditugu.

Asko dugu egiteko, baina gu ere asko
gara. Asko eta askotarikoak, gaitasun
desberdinekin, baina ilusio bearekin,

eta lankidetzarako prest gaude. Gure
herriko zerbitzu publikoetan lan egiten
duten pertsonekin konfiantza osoa dugu,
eta etorkizuneko erronkei herri bezala
erantzuteko prest gaude.

Ezinezkoa dirudi egiten den arte. Zurekin
batera egingo dugu maite dugun herria.

CoONOOGPRAUDNa

Asier Altunarekin batera joateko talde sendo bezain anitza osatu dugu. Azkoitiko
errealitate ezberdinak islatzen dituen diziplina anitzekoa. EH Bildun herritar denek dute
lekua eta hori da gure taldea. Udalgintzan zein herrigintzan lanean murgiltzeko prest
dagoena, proiektu eta helburuez seriotasunean hitz egiteko gai dena.

Azkoitiko datozen urteetako erronkei erantzuteko garbi daukagu talde lana eta herritarren
inplikazioa ezinbestekoak izango direla, horregatik 20 pertsonetatik haratago doan taldea
eta oinarria ditugu.

Azkoitia
bizigarria

HERRI EREDU BERRI BAT. HERRITARREN BIZITZAK ERRAZTEKO EGUNEROKO
FUNTZIONAMENDUA GIDATUKO DUTEN ARAU SUBSIDIARIOAK BERRITUKO
DITUGU. BAI HERRIGUNEAN, ETA BAITA LANDA EREMUAN BIZI GAREN
HERRITARROK DITUGUN BEHARREI AHALIK ETA MODU EGOKIENEAN
ERANTZUTEKO, HERRI-ANTOLAKETARAKO OINARRIAK LANDUKO DITUGU.
BESTEAK BESTE, FLOREAGAKO IGOGAILUAREN LANAK LEGEALDI HONETAN

AMAITU AHAL IZATEKO.

Erdigunea eta auzoen arteko loturak
hobetuko dira, bai irisgarritasunari
dagokionez oinezkoentzat bideak hobetuz,
eta baita Urbanue zerbitzua indartuz,
egun iristen ez den lekuetara heltzeko.
Mugikortasuna errazteko bizikletaren
erabilera sustatzeko plana egingo da, eta
erabilera publikorako bizikleta parke bat
sortuko da.

San Jose adinekoen egoitza herritik
gertu nahi dugu. Eraikinaren jabetza
herriarena izanik, honek beste erabilera
batzuetarako eskaintzen dituen aukerak
aztertuko dira, eta adinekoen egoitza
herrian horretarako egokitu daitekeen
espazioren batera ekarri.

Herriko gune berdeak, asko esku
pribatuetan daudenak, herritarren esku
jartzeko bideak jorratuko dira. Jabe

pribatuekin hitzarmenak egiteko prest
gaude, lorategi horien mantenuaren
trukean ateak zabaldu ditzaten.
Elizarekin ere hitz egin nahi dugu,
jatorriz herriarenak diren lur eta erakinen
berreskuratzeaz hitz egiteko.

Alde zaharra biziberritzeko plana egingo
da, bertan dauden hainbat espaziori
erabilera berria emanez. Merkataritza
txikia indartzeaz gain, hutsik dauden
lokalei funtzio berriak eman nahi dizkiegu;
elkartegintza, “co-working” espazioak,
ikasgelak... Kaleak bizitzaz beteko ditugu.
Alde zaharrean dauden etxebizitzak
berritzeko eta bizigarri egiteko sustapena
indartuko da.

Herri garbia, berdea eta bizigarria nahi
dugu, eta, horretarako, haur eta gazteen
aisialdirako instalazio berriak jartzeko



aukerak aztertzeaz gain, ikastetxeetako
jolaslekuen azterketa ere egingo da.

Landa eremua dugu bizi iturri, eta
beharrezkoa ikusten dugu nekazaritza,
abeltzaintza eta basogintza sustatzea,
horren dinamizaziorako baliabideak
jarriz. Elikaduraren ekoizpena bultzatu
nahi dugu bertan sortzen dena bertan
kontsumitzeko, baso lurrak erosi eta
herri-lur bihurtu nahi ditugu baso eredu
mistoaren aldeko politikak sustatzeko.

Eta hori guztia herri kultura konkretu
batean oinarrituta egin nahi dugu;
auzolanean, euskaraz, bertako kultura eta
usadioak ezagutuz eta ezagutaraziz. Hori
da gure herri eredua; lankidetza, tokiko
ekonomiaren garapena, berdintasuna,
aniztasuna, inklusioa, euskalgintza eta
elkar-zaintza oinarrian dituen eredua.

Alde zaharra biziberritzeko

plana egingo da, bertan

dauden hainbat espaziori

erabilera berria emanez.

Sei proiektu zehatz
herritarren bizitzak
hobetzeko

Azokaren Mugikortasuna eta auzoen
eraberritzea konexioak

Berdura plazaren eraberritze lanak egiteaz Herri barruko mugikortasuna egokituko
gain, gune horren erabilera sozio-ekonomi- da, ibiligailuen eta oinezkoen erabilera
koa adostuko da bertako erabiltzaileekin. orekatzeko plana egingo da. Goiko kaletik
Tokiko elikadura kontsumitzeko dina- Altzibarrera bideko pasabidea egokitu, au-
miketan inbertsioa egingo da. Merkata- tobus urbanoaren zerbitzua hobetu, Santa
ritzarako gunea dena erabilera anitzeko Klarako espaloia egokitu eta aparkaleku
espazioa izateko bideak aztertuko dira; plaza berriak egokitu.

elkartzeko, sortzeko edo jolasteko besteak
beste.

Energia komunitatea
sortuko dugu

Herritarrak modu kooperatiboan energia
sortu eta kontsumitzeko dauden ereduak
aztertu, eta gure herriarentzat egokiena
izan daitekeen proiektua bultzatuko da.
Elikadura burujabetza lortzeko bidean
kontsumo ohiturak aldatu nahi ditugu,
bertan ekoiztu eta kontsumitu. Horreta-
rako, beharrezkoa izango da eskualdeko
herrien arteko harremanak estutzea.

Zaintza erdigunera

Azkoitiarren zaintzan arreta jarriko dugu.
Haur eta gazteen ongizate emozional eta
psikologikoari erantzuteko eskaintza za-
baltzeko aukerak aztertuko dira sektoreko
profesionalekin lankidetzan.

Kirol instalazioen berrikuntza
eta dinamizazioa

Euskara
eta herri identitatea

Kirol instalazioen kudeaketa publikoaren
alde lan egingo dugu. Herriko kirol elkar-
teak izango dira protagonista herriko kirol
ekimenen dinamizazioan. Horretarako,
beharrezko dituzten tresnak eskaini eta
guneak sortuko ditugu.

Euskararen erabilera sustatzeko politi-

ka aktiboak egingo ditugu, Maxixatzen
euskara elkartearekin lankidetza indartuko
da. Horretaz gain, Udalerri Euskaldunen
Mankomunitatean sartzeko bidea egingo
da. Euskara eta euskal kultura Azkoitian
bizi diren jatorri desberdineko herritar
guztientzat erakargi egingo ditugu.

Urola erdia

2023-2027

HERRI BAKOITZAK BERE BIDEA EGITEAZ HARAGO, ESKUALDE BEHARRAK BERE
OSOTASUNEAN AZTERTU ETA ESKUALDE MAILAKO ESTRATEGIA DEFINITU BAT
EGITEKO BIDEARI HASIERA EMANGO DIOGU. DATOZEN HAMARKADETARAKO
AURREIKUSTEN DIREN BEHARREN AZTERKETA EGIN ETA DITUGUN ERRONKEI
ESKUALDEKO ERAGILE ETA HERRITARREN ARTEKO LANKIDETZAREN BIDETIK

ERANTZUNGO DIEGU.

Larrialdi klimatikoari aurre egiteko eskual-

deko estrategia bateratu bat beharrezkoa
da. Energia, elikadura eta baso politika
eraldatzaileak bultzatzea izango da gure
helburua.

Elikadura burujabetzaren bidean lehen
sektorea indartu behar dugu. Bertan ekoi-
zten dena bertan kontsumitzeko zirkuitu
laburreko elikadura sistema garatzearen
aldekoak gara. Horretarako behar beha-
rrezkoa da belaunaldi berrien erreleboa
eraikitzea. Eskualdean nekazaritza eskola
sortzea proposatzen dugu eta nekazarit-
zarako balio estrategikoa duten lurrak
herrien artean sortutako lur erakundetik
kudeatzea da gure asmoa.

Bestalde, mugikortasun jasangarria, ener-
gia berriztagarrien sorkuntza, CO2 neu-
traltasuna, ekonomia zirkularra...erronka
horiek jorratzeko beharrezkoa da Urola
bailarako biztanleen esku hartzea, eta
horretarako deliberazio-prozesu herritarra
abiatu nahi dugu eskualdean.

Eskualdeko trantsizio

energetikoaren norabidea

definitzeko deliberazio-

prozesu herritarra

abiatuko dugu Urola

bailaran.

Urolako bide berdea

Urolako bide berdea amaitzeak bailara
osoarentzat sekulako abantaila izatea
suposatuko luke. Urola erdia eta kostaldea
erajasangarrian komunikatua legoke eta
turismorako zein aisialdirako ez ezik, mu-
gikortasunerako ere abantaila nabarmena
izango litzateke.

Urtebete pasa da Eusko Jaurlaritza eta
Gipuzkoako Mugikortasun sailak, Zestoako
bi tunelak zabaltzeko hitzarmena sinatu
zutela baina urtebetean ia ez da ezer egin.
Datorren legealdian bide berdeak ezin

du amaitu gabe segi. Urola erdiko bide
berdearen zatirik handiena 2011-2015 le-
gealdian Bilduren agintaldian gauzatu zen
bezala datorren legealdian behingoz Urola
erdiko bide berdea amaitzeko konpromi-
soa hartzen dugu.

Eskualdeko baloreetan
oinarritutako turismoa

Eskualdeko baloreetan, identitatean eta
proiektu eraldatzaileetan oinarritutako
turismo eskaintza jorratuko dugu, gure in-
dargune eta berezitasun diren gastronomia,
ingurunea, euskara eta bizitzeko modua
balorean jarriko dituena. Hirigune zein he-
rri txikietara bideratuta egongo den turismo
eredu deszentralizatu baten aldeko apustua
da gurea. Eredu honek bisitarien eta egungo
herrien eta herritarren arteko oreka ber-
matu beharko du ezinbestean. Herritarren
eguneroko bizimodua mantendu, baina
aldi berean, turismoa herrietako proiektu
sozioekonomikoentzat aktibo garrantzitsua
bihurtzea izango da helburua.



Erronka handiak ditu Gipuzkoak, trantsi-
zio ekologiko zein teknologikoan jauzi bat
emateko ordua da. Industriari bultzada
berria emango diogu, kalitatezko enple-
guaren ikur dena. Doakotasuneranzko
trantsizioa egingo duen zaintza sistema
osatuko dugu, inor atzean utziko ez duena
eta zaindua izateko eskubidea berma-
tuko duena. Garraio publikoa indartzeko
konpromisoa ere badugu.

Maddalen
Iriarte
Okifiena

Gipuzkoako
Ahaldun Nagusirako
hautagaia

Gipuzkoak dituen
aukera guztiak
baliatuko ditugu, inor
atzean gera

ez dadin.

